
 

 

TEIMPLÉAD FÓGRA NUACHTÁIN 
 
 

An tAcht um Pleanáil agus Forbairt 2000 (arna leasú) 
Na Rialacháin um Pleanáil agus Forbairt 2001 (arna leasú) — Cuid 8 
 
Iarratasóir:  Leabharlanna Chathair Bhaile Átha Cliath, Ceanncheathrú Riaracháin, 

139 Sráid an Phiarsaigh, 
 Baile Átha Cliath 2, D02 HE37.  
  
Suíomh:  314-318 Bóthar Chromghlinne, Baile Átha Cliath 12, D12 P261. 
 
Togra: De bhun na riachtanas den mhéid thuasluaite, tugtar fógra leis seo maidir le forbairt nua 
Leabharlainne atá beartaithe ag 314-318 Bóthar Chromghlinne. Áirítear ar an suíomh teach stairiúil, ar 
a dtugtaí Ardscoil Éanna roimhe seo. Is struchtúr cosanta é an teach seo lena mbaineann Tábhacht 
Réigiúnach (RPS Uimh. 8828). 
 
Áirítear leis an togra foirgneamh brainse leabharlainne nua d'aon urlár agus de dhá urlár i bpáirt 
(Achar: 841 m2). Ar bhunurlár na leabharlainne (Achar: 620m2) beidh comhspás leabharlainne do 
dhaoine fásta agus leanaí, seomra imeachtaí agus spásanna coimhdeacha eile ann. Ar an gcéad 
urlár den leabharlann (Achar: 221m2) beidh seomra léitheoireachta agus seomra cruinnithe agus 
seomraí foirne coimhdeacha ann. Ar leibhéal an chéad urláir áirítear sa togra nasc droichid glónraithe 
a cheanglaíonn foirgneamh nua na leabharlainne le Teach Ardscoil Éanna a bhí ann cheana féin. 
 
Áirítear sa togra athrú úsáide an tí stairiúil ó úsáid scoile go húsáid leabharlainne agus úsáid chaifé 
choimhdeach lena n-áirítear oifigí, áiseanna leithris agus seomraí ilfheidhme. 
Tá oibreacha deisiúcháin caomhnaithe agus athruithe beartaithe ar an teach stairiúil (200m2), lena n-
áirítear scartáil an phóirse thosaigh neamhbhunaidh, mionathruithe ar roinnt oscailtí ar an mbunurlár 
agus méadú ar fhuinneog binne ar an gcéad urlár chun freastal ar an nasc droichid atá beartaithe le 
foirgneamh nua na leabharlainne. Tá athruithe inmheánacha beartaithe chun seomraí a chur ar ais 
chuig a mbunleagan amach agus chun leithris inrochtana a éascú. 
 
Ar an teorainn theas, tá an geata stairiúil do choisithe agus an balla cloiche stairiúil le coinneáil, le 
deisiú agus le hathrú. Tá cuid den bhalla teorann theas nua-aimseartha agus bainfear é. Cruthófar 
bealach isteach nua d’fheithiclí agus do choisithe chuig an suíomh ó Bhóthar Chromghlinne. 
 
Tá sé beartaithe an balla teorann thuaidh reatha a bhaint. Beidh ingearchló thuaidh an fhoirgnimh 
leabharlainne nua mar chuid de theorainn thuaidh an láithreáin. Cruthófar bealach isteach inrochtana 
do choisithe ar Lána Uí Reachtúir. Is ráille miotail a bheidh sa teorainn thiar le geata coisithe agus 
tírdhreachú. Tá an balla teorann thoir reatha le coinneáil. 
 
Tá oibreacha tírdhreachtaithe beartaithe a bheidh mar fhearann poiblí inrochtana laistigh den 
láithreán lena n-áireofar faiche leabharlainne agus suíocháin sheachtracha le seirbhísí agus 
oibreacha sibhialta gaolmhara. Tá 18 spás páirceála rothar ar an láthair beartaithe, agus 12 spás 
páirceála rothar in aice leis an mbealach isteach do choisithe ar theorainn theas an láithreáin agus 
6 spás páirceála rothar in aice leis an mbealach isteach do choisithe ar theorainn thuaidh an 
láithreáin. Tá spás cairr inrochtana ar an tsráid molta, ar Bhóthar Lios an Daill. 
 
Ba cheart an t-iarratas seo a léamh in éineacht le Cuid 8 a deonaíodh roimhe seo 
(Uimh. Thag. Chlárúcháin: 3687/20) le haghaidh scartáil na bhfoirgneamh atá ar an láithreán cheana 
féin lena n-áirítear cuid de Theach Ard Scoil Éanna. 

 



 

 

Rinneadh Measúnacht Chuí ar an togra i gcomhréir le hAirteagal 6(3) den Treoir um Ghnáthóga 
(92/43/CEE) agus scagadh le haghaidh Measúnacht Tionchair Timpeallachta faoi Threoir MTT 
2011/92/AE, arna leasú le Treoir 2014/52/AE. 
I gcomhréir le hAirteagal 81 de na Rialacháin um Pleanáil agus Forbairt 2001, arna leasú, tá cinneadh 
déanta ag an Údarás Pleanála agus ba é a chonclúid: 

(a) Ní dócha go mbeidh tionchar suntasach ag an bhforbairt bheartaithe, ina haonar nó 
i gcomhcheangal le pleananna agus tionscadail eile, ar aon láithreán/láithreáin Eorpach(a) 
agus mar sin níl gá le Measúnacht Chuí Céim 2. 

(b) Níl fíordhóchúlacht ann go mbeidh tionchar suntasach ar an gcomhshaol ag eascairt as an 
bhforbairt bheartaithe agus ní d'aicme den chineál a leagtar amach faoi Sceideal 5 de na 
Rialacháin um Pleanáil agus Forbairt 2001, arna leasú, í an fhorbairt bheartaithe, agus mar sin 
níl gá le Tuarascáil ar Mheasúnacht Tionchair Timpeallachta (TMTT). 

Is féidir le duine ar bith, laistigh de 4 seachtaine ó dháta foilsithe an fhógra seo, iarratas a dhéanamh 
chuig an mBord Pleanála ar chinneadh scagthástála maidir le cé acu ar dhócha go mbeadh tionchar 
suntasach ag an bhforbairt ar an gcomhshaol. 
 
Féadfar Pleananna agus Sonraí na forbartha beartaithe a iniúchadh nó a cheannach ar tháille nach mó 
ná an costas réasúnach a bhaineann le cóip a dhéanamh ar feadh tréimhse de 4 seachtaine ón 
25/11/2024, le linn uaireanta oscailte poiblí ag oifigí Chomhairle Cathrach Bhaile Átha Cliath, Cuntar 
Poiblí, An Roinn Pleanála agus Forbartha Maoine, Bloc 4, an Bun-Urlár, Oifigí Cathartha, an Ché 
Adhmaid, Baile Átha Cliath 8, Dé Luain - Dé hAoine 9.00am go 4.30pm. Tá na pleananna agus na 
sonraí ar fáil freisin lena n-iniúchadh ar líne: https://engage.dublincity.ie ar shuíomh gréasáin na 
Comhairle Cathrach www.dublincity.ie 
 
Féadfar aighneacht nó tuairim maidir leis an bhforbairt bheartaithe, ina bpléitear le pleanáil chuí agus 
forbairt inbhuanaithe an limistéir ina mbeadh an fhorbairt suite, a chur in iúl, i scríbhinn, chuig an 
mBainisteoir Feidhmiúcháin, An Roinn Pleanála agus Forbartha Maoine, Comhairle Cathrach Bhaile 
Átha Cliath, Oifigí Cathartha, an Ché Adhmaid, Baile Átha Cliath 8, faoi 4.30pm 15/01/2025. 
 
Féadfar aighneachtaí nó tuairimí a chur in iúl ar líne https://engage.dublincity.ie ar shuíomh gréasáin 
na Comhairle Cathrach www.dublincity.ie roimh 23.59 an 15/01/2025. 
 


